
Аннотация; Мазкур мақолада тарихий ҳақиқат тушунчаси,  унинг  структуравий 

тизими, функциялари, уни англаш билан боғлиқ тарихий-фалсафий қарашлар, 

тараққиётнинг янги босқичида тарихий ҳақиқатнинг тарбиявий функциясининг 

долзарблиги, шунингдек,  тарихий ҳақиқатнинг жамият маънавий ҳаётидаги 

аҳамияти ҳақида сўз юритилган.  

Калит сўз ва иборалар: тарих, тарихий ҳақиқат, тарихий ҳақиқатни англаш, 

тарихий билиш, маънавий ҳаёт, тарихий ҳақиқатни тавсифлаш, тараққиёнинг янги 

босқичи 

Аннотация; Обсуждается концепция исторической истины, ее структурной 

системы, функций, ее функций, а также нового уровня развития, а также важность 

исторической истины в духовной жизни общества 

Ключевые слова и фразы: понимать историческую, историческую истину, 

историческую истину, историческое знание, описание исторической жизни, 

историческая истина, новый уровень развития. 

Annotation; The concept of historical truth, its structural system, functions, its 

functions, as well as the new level of development, is discussed, as well as the importance 

of the historical truth in the society spiritual life. 

Keywords and phrases: to understand historical, historical truth, historical truth, 

historical knowledge, description of historical life, historical truth, a new level of 

development. 

Инсонлар бўладики, миллатининг, давлатининг тақдирида мислсиз ўрин 

тутади, салоҳияти ва ақл заковати билан жахоншумул аҳамият касб этади. Шундай 

улуғ ва буюк давлат арбобларидан Амир Темурнинг жаҳон ҳамжамиятидаги ҳар бир 

олиб борган ислоҳотлари тақсинга лойиқдир. 

  Ўрта Осиё давлат арбобларининг сиёий-ҳуқуқий меросини ўрганишда 

соҳибқирон Амир Темурнинг ҳокимияти ва уни бошқариш тўғирисидаги 

қарашларини ўрганиш алоҳида аҳамият касб этади. Амир Темурнинг сиёсий 

қарашлари ўз даври  давлат бошқаруви билан бевосита боғлиқ, иккинчидан, бу 

масаланинг холисона ва ҳаққоний баҳоланиши давлат тепасида турган биринчи 

раҳбарини шахсий сифатларини мукаммалроқ  билиш, унинг инсоният тарихида 

тутган ўрнини обьектив баҳолаш имконини беради. 

   1370 йилда ҳокимият тепасига келган Амир Темур, дастлаб Самарқанди 

пойтахт шаҳарга айлантиргач, майда феодал давлатларни тугатиб, муҳим халқаро 

карвон  йўлларини мустахкамлаб, марказлашган давлат туза олди.   Шу жиҳатдан 

Амир Темур ўз даври талаб эҳтиёжларини тўғри англаган инсонпарвар ҳукумдор эди. 

Соҳибқирон мамлакатда давлат тизимида мустаҳкамлаш, бошқаришдаги тартиб 

интизом, қонунчиликни кенгайтиришга имконият яратиш, солиқларни тартибга 

солиш, мамлакат ҳимоясини таъминлаш йўлида қўшиннинг қудратини ошириш каби 

масалаларга катта эътибор берди. 

    1391 йил 18 июнда Қундузча (Самарага яқин жой) деган мавзеда Тўхтамишхон 

қўналғасига етиб борилади. Соҳибқирон барча қўшинларини етти қўлга бўлади. 

Тўхтамишхон дастлаб Амир Темурга рўбарў турган бўлса, у билан жангга 

киришишдан ҳайиқиб, Умаршайх Мирзо лашкари томон бурилади. Умаршайх Мирзо 

йигитлари ҳам тайёр турганини кўриб, Шайх Темур Сулдуз минглигига хужум 

бошлайди. Тўхтамишхоннинг қўли устун кела бошлагач, Умаршайх Мирзо ёрдамга 

ташланади. Бу хабар Амир Темурга етади ва тезлик билан мухораба майдонида пайдо 

бўлади. Соҳибқироннинг пайдо бўлиши билан душман жангчилари тўм-тарақай 

бўлиб қоча бошлайди. Амир Темурнинг жанг майдонида бўлишининг ўзиёқ душман 

жангчилари орасида саросималар уйғотганлигидан далолат беради. 

Янги ташкил топган давлатнинг чегараларини мустаҳкамлаш, ташқи 

душманлардан ҳимояланиш, карвон йўлларини қароқчилардан тозалаш, ҳиёнатчи, 

сотқин,алдамчиларни жазолаш бўйсунмаганларни итоат эттириш, ўзининг сиёсий 

таъсирини кенгайтириш каби ҳолатлар Амир Темур ҳарбий юришларига сабаб бўлди. 

Масалан, 1379 йилда Амир Темур Ўрусхонни енгиб, Олтин Ўрда тахтига 

Тўхтамишхонни ўтқазган, унга кўп илтифотлар кўрсатган эди. Лекин Тўхтамишхон 

Мовароуннаҳрга бир неча бор талончилик юришларини олиб борди.Шунинг учун 

Амир Темур 1395 йил 15 апрелда Қундузчада Тўхтамиш ва Олтин Ўрда тақдирини бир 

йўла ҳал қилди. 

    Темур ўзининг сиёсий қарашлари ва давлатчилик фаолиятида ҳамма нарсани 

тинч йўл билан ҳал этишга ҳаракат қилган.Бу тўғрисида Амир Темур “Темур 

тузукларида ”шундай дейди. “Жаҳонгарлик қилишга киришганимда, -ёзади 

Соҳибқирон, -тўрт нарсани хотирамда маҳкам сақладим. Биринчиси –қайси 

мамлакатни забт этмоқчи бўлсам, тўғри тадбир ва кенгаш билан иш тутдим. 

Иккинчиси –хатога йўл қўймаслик учун ҳар бир ишни кўп ўйлаб, сергаклик ва 

эҳтиёткорлик билан қилдим.Учинчиси – уч юз ўн уч асил, зотли, шижоатли ва ақл 

фаросатлт эр йигитларни атрофимга бирлаштирдим.Тўртинчиси – қайси ишни чораю 

тадбир билан битиришни иложи бўлса, унда қилич ишлатмадим “. 

     Амир Темур таклифларини рад этган, унга нисбатан ҳар хил иғволар қилган 

ҳукумдорларга қарши дафъатан уруш эълон қилмаган.Шу ўринда айтиб ўтиш 

керакки  Амир Темурга ҳаёти давомида  туҳмату бўтонлар жуда кўп бўлган.Бундай 

вазиятда кечиримли бўлишни мақсад қилган Амир Темур,  улар билан музокаралар 

олиб борган. Ҳамма нарсани тинчлик йўли билан ҳал қилишга ҳаракат қилган.  

   Амир Темур ҳаёти давомида бунёдкорлик ишларига ҳам алоҳида эътибор 

берган.У Самарқандда Кўксарой, Бибихоним масжидини, Шоҳизинда мақбараси, 

Самарқанд атрофида Боғи чинор, Боғи шамол, Боғи Дилкушо, Боғи беҳишт, Боғи Нав 

каби боғ ва саройлар  қурдирди.Йўллар қуриб Кўҳак Зарафшон дарёлари орқали 

кўприклар солинди, шунингдек, кейинчалик Амударё ва Сирдарё кўприк қурилди. 

Тошкент атрофига каналлар, жумладан, Сирдарёдан Оҳангаронга ҳам канал 

ўтказилиб, Оҳангарон қишлоғи қурилди. 

   Бухоро, Шаҳрисабз, Фарғона, Туркистонда карвон саройлари ва бошқа 

қурилишлар билан бирга ирригатция иншоатлари қад кўтарди.Шаҳарлар, 

қишлоқлар, ҳаммомлар, мадрасалар, мақбаралар қурилиши ўша давр учун мисли 

кўрилмаган  миқёсда ислоҳатлар эди. 

     Темур тузукларида шундай деган –“Мен ўлкалардаги йўлларнинг хафли 

бўлишини истамасдим. Йўловчилар ҳавсизлигини таъминлаш ва қўниб ўтишга 

манзилгоҳ қурдирдим. Уларни нарсаларини қўриқлаш учун соқчилар қўйдирдим”. 

      Амир Темур ўғиллари ва набиралари тўйларини Самарқанд ташқарисида, ё 

боғларда, ёйингки, конигил даласида, кенг-мўл майдонда, халқ кўп қатнашиши 

мумкин бўлган жойларда ўтказишни ҳуш кўрган. У конигил даласига кўчиб чиқади, 

шохона ўтовлар тикилади. Самарқанд хунармандлари бутун даштни авжи баҳор 

янглиғ тусга киритади. Узоқ-яқиндан, Соҳибқирон қадами етган ўлкалардан иззатли 

меҳмонлар етиб келади. Соҳибқирон шу 1392 йили Умаршайх ва Амироншох 

Мирзоларнинг 3 фарзандини уйлантиради (194).   

Бундан кўриниб турибдики, Амир Темур қанчалик халқпарвар ва хайр-

саҳоватли бўлганлигидан далолат беради, яъни, халқнинг қатнашиш имкониятини 

ҳисобга олган ҳолда жой танлашининг ўзи яна бир бора инсонпарварликдан далолат 

беради. 

Маълумки, Темурнинг асосий ва содиқ таянчи унинг қўшини эди. Темур 

қўшинлари ўз даврида енг қудратли армия ҳисобланар эди.Ҳарбий тарих Темурни 

Ўрта Осиёда енг йирик лашкарбошилардан деб ҳисоблайди. Унинг ҳарбий фаолияти 

икки йўналишда, аскарий қисмларни қайта ташкил этишда, лашкарбоши 

қўмондонликда номоён бўлади. 

    Темурнинг армияси ўнлик, юзлик, минглик бўлинмалардан иборат бўлиб, 

уларнинг ҳар бирига ҳарбий бошлиқлар раҳбарлик қилар эди. Ҳарбий бошлиқлар 

раҳбарлик қилаётган бўлинмалар сонига қараб бир-бирларига кичиги катта қисмга 

бўйсунар эди. Армия- бўлинма- бирлашмалари қўшин армия деб аталар эди.  

    Қўшин турлари ичида ҳаммадан кўра отлиқ аскарлар, пиёдалар шунингдек, 

айғоқчи-жосуслар юқори баҳоланар эдилар. 

     Ҳарбий юришлар пайтида йўлларда ўрдугоҳ- қароргоҳ қуриб тўхташга тўғри 

келган.Агар ўрдугоҳ душманга яқинроқ жойда жойлашган бўлса унинг атрофи 

мудофаа иншоатлари: четан тўсиқлар, хандақлар, чуқур ва ўралар билан ўраб  

олинган эди. 

   “Темур тузукларида” Амир Темур шундай деган-“Черик тузиб, навкар олмоқчи 

бўлсам, уч қоидага амал қилдим: биринчидан-йигитнинг куч-қувватига, иккинчидан-

қилични ўйната олишга учинчидан-ақл-заковати-ю камолотига эътибор қилдим. Шу 

уч фазилат жамулжам бўлса, навкарлик хизматига олдим. Негаким, куч- қувватли 

йигит ҳар қандай қийинчиликларга, азобу уқубатларгаи чидамли бўлади, қилич 

ўйната оладиган киши рақибни мағлуб этаолади, оқил навкар ҳар жойда ақл-

идрокини ишга солиб, мушкулотни бартараф этмоғи мумкин. 

    Биз шундай дунё тан олган буюк шахсни авлоди эканлигимиздан қанча 

фаҳрлансак шунча оз. Темурни “Темур тузуклари”ўзига хос аҳамиятга эга бўлиб, унда 

илгари ғоялар ҳозирги кунда ҳам ўз аҳамиятини йўқотган эмас. 

